
1. O CONTEXTO SOCIAL

O concello de Pontedeume contaba no ano 1910 con 6.344 habitantes de feito, e
6.989 habitantes de dereito, distribuídos entre a vila e as sete parroquias, sendo ademais
a cabeceira do Partido Xudicial do mesmo nome, formado por nove concellos
(Pontedeume, Cabanas, A Capela, Castro, Vilarmaior, Monfero, Ares, Mugardos e Fene),
e con preto de 50.000 habitantes. 

Estamos ante unha sociedade tradicional, atrasada e inxusta, con escaso grao de
modernización industrial, e cun peso absoluto do mundo rural. Así na agricultura é
importante a produción de trigo, maínzo, centeo, patacas, legumes, froitas e hortalizas, e
na gandaría, conta con pequenas explotacións que producen leite e exportan carne aos
mercados nacionais e foráneos, e fornecen de pel de vacún aos curtidoiros.Tamén hai
exportación de madeira: piñeiros, carballos ou castiñeiros. 

É salientábel na nosa vila o peso do mundo do mar, na pesca traballan ao redor de 500
persoas, das que aproximadamente 160 están enroladas en pequenas tarrafas, e preto de 300
dedícanse, en pequenas embarcacións, á liña, rapeta, boliche, xeito, e outras artes menores. 

Existe un incipiente sector industrial, cunha fábrica de curtidos La América,
propiedade de Rodrigo Pardo e Cía (S. en C.), creada a mediados do XIX (1864) , que se
fornece de coiros na comarca e vende o coiro fundamentalmente para sola de zapatos en
Madrid e Andalucía, cun grao de modernización importante, e que emprega a máis de
trinta homes e mulleres, e hai tamén unha fábrica de enerxía eléctrica e varios talleres de
pirotecnia. 

Pontedeume é unha vila cun importante comercio comarcal de todo tipo de
mercadorías, entre dous grandes núcleos: Ferrol e Coruña. 

NO CENTENARIO DE

Sindo Vilariño

ecos.qxp  30/05/2010  19:45  PÆgina 7



O atraso maniféstase cunha alta taxa de emigración, e de analfabetismo que supera
amplamente o 50% da poboación. En Pontedeume só hai 6 escolas, dúas na vila (unha de
mulleres e outra de homes) e catro escolas mixtas nas parroquias de Andrade, Ombre,
Nogueirosa e Boebre. En outubro do 1918 abrirase unha escola mixta en Centroña e outra
en Vilar. 

Até a implantación da ditadura de Primo de Rivera, no 1923, será Pontedeume
cabeceira dun distrito electoral composto polos concellos do Partido Xudicial , máis Neda
e San Sadurniño, con deputado nas Cortes, entre os que cabe salientar ó liberal Frutos
Saavedra Meneses (1860-66), ó influínte político conservador e líder indiscutíbel no
distrito, Juan Armada Losada, -Marqués de Figueroa-, (1891-1910); e ós conservadores
José Lombardero Franco (1910-1912) e Julio Wais San Martín (1912-1923). 

Pero tamén será nesta comarca onde o campesiñado comeza a tomar conciencia da
necesidade da defensa dos seus intereses, constituíndo sociedades agrarias, que miren pola
modernización do campo. Neste labor de modernización da agricultura e da gandaría
galega conflúen un grupo de agraristas, divulgadores e técnicos agrarios como Bartolomé
Calderón, Hernández Robredo, Juan Rof Codina, Rodrigo Sanz ou o eumés Valeriano
Villanueva, diversas institucións, sindicatos e sociedades agrarias, -en 1909 tan só na
provincia da Coruña había 450 sociedades-, e a prensa que impulsaron. 

Nestes primeiros anos do século vinte, cobra importancia no distrito eumés o
Rexionalismo, movemento politico-económico de organización campesiña dirixido a
partir de 1907 por Solidaridad Gallega que co apoio das sociedades agraria, chegarán a ter
representación política nalgúns concellos e tentarán por dúas veces, en 1910 e 1918, ter
representación nas Cortes de Madrid, encabezados polo avogado e publicista ferrolán
Rodrigo Sanz López, intentando rachar co poder caciquil estabelecido entre os
conservadores e os liberais que se turnan no poder, sen acadalo as dúas veces ao ser
derrotados a primeira vez polo conservador José Lombardero Franco e na segunda
tentativa polo tamén conservador, Julio Wais Sanmartín. 

No verán de 1910 constitúese, con claro carácter defensivo, a Federación Agrícola
de Ferrol-Pontedeume, sen dúbida a máis potente e ambiciosa de cantas existían en
Galicia. Pero a nota máis salientábel da acción agraria das sociedades deste distrito,
segundo afirma o historiador José Antonio Durán, é a súa “loita por conquistar voto a
voto todas as institucións, empezando polo control do Concello”.

CÁTEDRA. Revista eumesa de estudios

2. NACEMENTO DE ECOS DEL EUME: 6 DE FEBREIRO DE 1910 

Neste movemento de rexeneración do país, de modernización da economía agraria,
de combate ao caciquismo local, que no eido económico loita pola redención dos foros,
polo alivio do imposto de consumos e pola defensa da libre importación do millo tan
necesaria para facilitar a especialización gandeira da rexión, coñecido xenericamente
como agrarismo, insírese o semanario Ecos del Eume, convertíndose no portavoz e
divulgador privilexiado, das actividades dos agrarios e malia ó subtitulo que loce na
cabeceira, -Semanario independiente-, nos seus últimos anos, funcionará máis ben como
semanario “de partido” ideoloxicamente comprometido co ideario agrariorexionalista.
Así, os seus fundadores figurarán no 1918 no comité local da Irmandade Rexionalista
Galega, con Ramón Pena Miró como secretario e o director Rosendo Vilariño como
vicesecretario, participando activamente, sobre todo o primeiro deles, na campaña
electoral do candidato a deputado en Cortes, Rodrigo Sanz López, líder indiscutíbel dos
rexionalistas. 

9

No centenario de Ecos del Eume

En coherencia con esta traxectoria, o semanario no seu nº 408, do 16 de decembro
do 1917, arrinca cunha verdadeira declaración de galeguidade: 

“Ecos del Eume, que desde que vino al mundo de la letra impresa, siempre
supo poner por todo y sobre todo los intereses sagrados de Galicia, no
puede por menos que estar al lado de los que forman una cruzada para
liberarla y redimirla, y si la muerte nos cogiese en la labor de coadyuvar
a esa redención nunca podríamos apetecer mayor gloria: morir por la
libertad y redención de Galicia, amadísima patria de todo buen gallego.” 

Ecos del Eume sae á luz o domingo seis de febreiro do ano 1910, nun momento de
forte efervescencia no mundo periodístico, coa aparición de diversos xornais e
semanarios, no mesmo ano que aparece o xornal de Ourense, La Región, e dous anos
despois de aparecer outro importante xornal galego, El Progreso de Lugo. 

Non é a primeira experiencia periodística que se produce na vila, pero si a de maior
duración no tempo, nove anos (1910-1918). Xa en 1890 editárase o semanario El Eume
fundado e dirixido por Juan Tejada Velasco, do que só sairían 28 números, desaparecendo
o 31 de agosto do mesmo ano, logo no 1902 publicase La Verdad dirixido por Antonio B.
Varela, que só chega a publicar 11 números; en 1905 aparece El Eco de Pontedeume,
semanario dirixido por Edmundo Roberes, que se converte máis tarde en revista quincenal
co titulo de Galicia Pintoresca, publicando o seu último número 126 en febreiro de 1910.
Entres outras manifestacións da prensa nestes anos na comarca salientamos
Democracia en Mugardos, Fene Solidario, Fene Moderno e en Fene, ou El Correo
Gallego e o Diario Ferrolano en Ferrol. 

Os fundadores serán o procurador dos tribunais en Pontedeume, Ramón Pena
Miró, e Rosendo Vilariño Tenreiro, empregado dos Xulgados e administrador de leiras,
sendo este último o director da publicación. Os dous fundadores máis Antonio Couceiro
Freijomil formarán a Redacción. Da parte artística encargarase Antonio Tenreiro Otero. 

No primeiro editorial baixo o título de “Saludo y programa” e asinado por “La
Redacción”, podemos ler unha declaración de intencións dos fundadores: 

“(...) Somos un grupo de hijos de Pontedeume que amamos, como a tierna
madre, a nuestra villa natal y queremos resueltamente que nuestro amor
sea fecundo en buenas iniciativas que levanten y den vida a nuestro para-
lizado pueblo. Con dolor sincero contemplamos cada día, como va langui-
deciendo nuestra villa, como arrastra menguada existencia cada vez más
miserable, en una total ignorancia ú olvido, hasta aquellas mas elementa-
les e imprescindibles necesidades, la higiene y la instrucción públicas, (…) 
(…)Ecos del Eume, alejado de toda intención política, sale a la luz, con el
único noble propósito de defender los descuidados intereses públicos de
nuestra villa. 
(…)No vacilaremos jamás en censurar a quien en las relaciones públicas
se haya hecho acreedor á censuras, pero ha de guiar siempre a nuestra
pluma la mayor imparcialidad y cautela, y un inquebrantable respeto a las
personas, en cuanto atañe a su vida particular y privada. 
(…) Mas que censores, trataremos de ser propulsores del mejoramiento de
Pontedeume.(…)”.

Esta declaración, que para algúns pode ter até resonancias de actualidade, vai ser
lida con interese e certa preocupación, na casa do concello, pola nova corporación
municipal constituída o 1 de xaneiro do mesmo ano, e presidida polo novo alcalde,
Gonzalo Prego Punin, cuxa actuación pública, e a dos seus sucesores José Couceiro e

CÁTEDRA. Revista eumesa de estudios

Melanio Roberes, vai ser acredora do control critico e denuncia constante, por parte do
semanario. 

3. UNHA OLLADA A ECOS DEL EUME 

Estamos convencidos de que o semanario foi testemuña privilexiada e esencial do
momento histórico no que desenvolve a súa actividade, e a súa lectura é indispensabel
para coñecer a sociedade eumesa e os cambios que se van a producir nese tempo que lle
tocou vivir. 

Imos describir deseguida algunhas das súas características máis salientábeis, para
logo rematar coa reprodución dalgúns números da publicación . 

Cabeceira: Titulo: Ecos del Eume
Subtitulo: Semanario independiente 

Período de Publicación: O primeiro número sae o 6 de febreiro de 1910 e o
último (nº 449) o 29 de setembro de 1918. 

Periodicidade: semanal, e publícase os domingos. 

Idioma: Castelá, aínda que algúns artigos e poesías aparecerán, de xeito
esporádico, en galego. 

11

Fundación e Redacción: Os
fundadores son Rosendo Vilariño
Tenreiro e Ramón Pena Miró. Estes,
xunto con Antonio Couceiro Freijomil,
forman a Redacción. Da parte artística
ocúpase Antonio Tenreiro Otero. 

Director: Rosendo Vilariño
Tenreiro (1873-1953). Nacido en Pon-
tedeume o 21 de novembro de 1873,
como moitos da súa época, embarca
emigrado en 1888 para La Habana, onde
traballará en distintos oficios e pola noite
ampliará a súa formación básica na
Escola de Artes e Oficios da capital

Foto do fundador e director,
Rosendo Vilariño Tenreiro

habaneira. Ao rematar a guerra de Cuba, será repatriado en 1899, co grao de segundo
tenente. A súa profunda formación autodidacta lévao a desempeñar diferentes postos en
institucións da comarca eumesa, como secretario municipal, fiscal municipal, e mesmo
como administrador durante bastantes anos da fábrica de curtidos La América. 

Como moitos dos galegos que retornan de Cuba, virá cunha nova visión do mundo
e con arelas de participar no seu cambio, a través da participación en novas experiencias
culturais ou no asociacionismo, que cristaliza co lanzamento deste semanario, quizais
unha das experiencias culturais e periodísticas máis interesantes da nosa historia local.
Ademais -como xa dixemos- participará na acción política a través do seu apoio ao
Rexionalismo e mesmo sendo candidato polo citado movemento nas eleccións
municipais, sen conseguir saír elixido. 

Será o director de Ecos del Eume, durante toda a vida do semanario, e continuará
coa súa paixón periodística, sendo colaborador e correspondente na nosa vila do xornal
ferrolán, “El Correo Gallego”.

O 15 de marzo de 1953, aos 80 anos, falece na súa casa natal na rúa da Tafona nº
33, repousando os seu restos no cemiterio municipal da nosa vila. 

Prezo da subscrición: Para Pontedeume 0,50 pesetas ao mes; en provincias, 2
pesetas ao trimestre; e para o estranxeiro, 5 pesetas ao semestre. Os números
extraordinarios vendéronse a outros prezos. 

CÁTEDRA. Revista eumesa de estudios

12

Administración: Nos
oito primeiros números figura
a administración na rúa da
Tafona 33, na casa do director,
e dende o número nove do 3
de abril de 1910, instalarase
até a súa desaparición, na rúa
San Agustín, 53.

Imprenta: O sema-
nario imprímese nos talleres
de La Voz de Galicia, na
Coruña. 

Seccións: O semanario
contará normalmente con di-

No baixo desta casa da rúa San Agustín, estaba a Administración e
Redacción do semanario (Foto: Fernando G. López Vila)

versas seccións fixas; “Editorial”, aínda que non aparece con ese nome, nin asinado, o
artigo da primeira columna á esquerda, da primeira páxina fai as veces de editorial;
“Noticias Generales”; “Semana Religiosa”; “Sucesos”; e noticias dos concellos veciños,
baixo o titulo por exemplo: “de Redes”; “de Mugardos”; ou “Desde Fene”. Ademais a
última páxina, a número catro, é sempre de anuncios e publicidade. 

Descrición Física: Sae á rúa o semanario con catro páxinas, e normalmente con
catro columnas, que ás veces varían sobre todo a última páxina de anuncios, ou mesmo
cando publican os orzamentos dos concellos. O número de páxinas aumentará de forma
importante nos tres números extraordinarios que saen con motivo das festas patronais
dedicadas á Virxe das Virtudes e a San Nicolás de Tolentino, o número 31 de 8 de
setembro de 1910; o número 188 de 7 de setembro de 1913, e o número 291 do oito de
setembro de 1915. Estes extraordinarios chegaran a ter 16 páxinas. 

Respecto á información gráfica, será escasa, principalmente debuxos e fotografías,
aparecendo bastantes fotografías nos números extraordinarios. 

O seu formato é bastante homoxéneo, o seu tamaño ten unhas medidas cando sae
no 1910, de 44 x 32 cm, e a partir do 28 de setembro de 1913 (número 191) aumentará a
50 x 35 cm até o derradeiro número editado. 

A distribución da información reproduce case sempre un esquema similar, na
primeira e segunda páxina  incluían un artigo da redacción, a xeito de editorial, noticias e
artigos de opinión; na terceira contiña a sección de “noticias generales”, con novas curtas,
a sección de “sucesos”, e algúns anuncios, e a cuarta páxina estaba completamente
dedicada a anuncios e publicidade comercial. 

Colaboradores (sinaturas principais): Son variadas as sinaturas que colaboran
con este semanario local de forma habitual, entre as que destacan: Antonio Couceiro
Freijomil, Valeriano Villanueva Rodriguez, Constantino Horta y Pardo (dende Cuba),
Rodrigo Sanz López, Juan José Roberes (dende Cuba), Jose Salgado, Miguel López Torre
(Miloto); o cura párroco de Pontedeume, Manuel Montes Méndez, Jenaro Moreda,
Alfredo Saralegui; o poeta F. Cabo Pastor, Aurora Ares y Ricoy, Rodrigo Álvarez Pardo
ou Ramón María Tenreiro . 

Outras colaboracións aparecerán baixo pseudónimo, de difícil atribución como
Don Sincero, Juvenal, Olonam, Odnesor (este, pode ser o director), El Conde del Eume,
Nitrebo, ... 

Colaboradores esporádicos e sinaturas literarias: O semanario terá
colaboradores esporádicos, e mesmo certas sinaturas con contido literario que aparecerán

de cando en vez, publicando artigos ou poesías. Tamén hai que salientar as sinaturas de
calidade literaria e recoñecidos galeguistas que colaboran nos números extraordinarios
aínda que sexa cun pequeno artigo ou poesía. Entre os máis destacados imos citar a
Alfredo Brañas, Aurelio Ribalta, Florencio Vaamonde, Fr. Samuel Eiján, Manuel
Murguía, F. Tettamancy, Antón Villar Ponte, Galo Salinas, Alejandro Pérez Lugín, César
Vaamonde Lores, J.M. Tejada Velasco, Salvador Cabeza, Juan Rof Codina, F. Ponte
Blanco, Juan B. Armada Losada “Marqués de Figueroa”, Julio Wais Sanmartín, e Amador
Rodríguez Guerra. 

Localización: Na Biblioteca Municipal de Pontedeume e en coleccións privadas. 

Contidos principais: Ao longo dos seus nove anos de vida, e dos 449 números
publicados, até o seu derradeiro número do 29 de setembro de 1918, o semanario vai
reflectir os cambios máis importantes que se van a dar na morfoloxía da nosa vila, como
a ampliación do peirao e a construción da estrada dende a ponte de pedra até a estación,
a realización dos xardíns de Lombardero no 1917, anos despois da compra polo Concello
á Casa de Alba, do Pazo do Conde, e a súa horta; o impacto da construción da ponte do
ferrocarril sobre a ría, a campaña para que o tren, símbolo da revolución industrial, chegue
canto antes a esta comarca, a inauguración da liña férrea de Betanzos a Ferrol en maio do
1913 e o paso dos primeiros trens pola estación da nosa vila. 

Ademais será testemuña dos diversos procesos electorais que se producen tanto a
nivel local, como provincial (Deputación) como das eleccións para deputados nas Cortes,
decantándose sempre polos candidatos que promoven os agrario-rexionalistas ou as
sociedades agrarias do partido xudicial, e facéndose eco das súas actividades e actos
propagandísticos, así como publicando os artigos, traballos, conferencias, ou actos nos
que intervén o líder rexionalista Rodrigo Sanz. 

O semanario fará un seguimento polo miúdo das actuacións do Concello,
denunciando o caciquismo local, publicando os orzamentos municipais tanto de
Pontedeume como dos concellos do partido xudicial, e recollerá nas súas páxinas outras
novas de interese social como os traballos sobre a emigración, sobre a defensa da libre
importación do millo, tan necesaria para a gandaría galega; a penosa desprotección da
xente do mar, os problemas da pesca e os conflitos ocasionados pola introdución na ría
das novas artes de pesca, e dará conta dos actos e festas relixiosas e pagáns. E, como non,
farase eco das noticias cotiáns e de sociedade, e dos sucesos máis salientábeis que
acontecen nesta pequena comunidade e nos concellos veciños, sen esquecerse dos
movementos de poboación (nacementos, defuncións e matrimonios no distrito). 

No derradeiro ano de vida, publicará 18 entregas do Folletón: “Pontedeume.
Apuntes históricos”, dos que é autor o polígrafo eumés e membro da redacción, Antonio

CÁTEDRA. Revista eumesa de estudios

Couceiro Freijomil. Estes apuntes serán o embrión da Historia de Pontedeume que
publicará en 1944. 

En fin, polas súas catro páxinas pasará unha ampla e variada temática informativa,
na que non faltarán as crónicas de sucesos truculentos e violentos, pero sendo espello da
sociedade na que se move, podémonos decatar de que as mulleres serán as grandes
ausentes na información, visualizándose tan só nas notas de sociedade e nalgúns anuncios
comerciais. 

4. DESAPARICIÓN DO SEMANARIO 

Descoñecemos as causas que motivan a desaparición do semanario, que publica o
seu derradeiro número 449 o domingo 29 de setembro de 1918, festividade e romaría de
San Miguel de Breamo. Neste exemplar non hai ningunha nota de despedida, nin vemos
alusión ningunha aos problemas que poida arrastrar. 

Non temos idea da tirada do semanario, pero o prezo non varía nos nove anos de
vida, a subscrición mensual, 0,50 pesetas, a trimestral en provincias, 2,00 pesetas, e no
estranxeiro, 10,00 pesetas ao ano, aínda que presume de ser o “semanario de Galicia que
más circula en América”. 

Sabemos que aguantou a competencia doutro semanario eumés, BREAMO
(Semanario independiente, defensor de los intereses generales de Puentedeume y su
comarca), que nace, ao parecer, apoiado polos poderes conservadores da vila, e que
dirixido por Frutos Fernández Illá editarase do 1914 ao 1916, tendo a redacción e
administración na rúa Real 17. 

Pode que a demora nos pagos ,ou mesmo o impago dos subscritores, e o aumento
nos custos de produción (suba do prezo do papel que se produce neses anos) e
distribución, unido á posíbel caída das vendas, derivada das inimizades contraídas ao
tomar partido tan claramente pola causa rexionalista, contra o caciquismo e a política dos
conservadores, poidan explicar o peche do semanario. 

Sobre a demora nos pagos das subscricións, dá conta unha breve e curiosa nota que
con letras maiúsculas aparece nun dos números de maio do último ano, en Noticias
generales:

“Como “Ecos del Eume” nunca ha disfrutado del fondo de reptiles, ni de
protecciones inconfesables, rogamos a nuestros favorecedores se sirvan

ponerse al corriente de la suscripción, única forma de que podamos conti-
nuar defendiendo con tesón, como hasta ahora, los intereses de la comar-
ca, desde esta columnas”.

Temos constancia, que tempo despois da súa desaparición, o director e fundador,
Rosendo Vilariño, tivo que vender algúns bens patrimoniais para facer fronte ao pago de
débedas contraídas polo semanario. 

Primeira páxina do Nº 1 de Ecos del Eume de 6 de febreiro de 1910

Proxecto de Orzamentos do Concello de Pontedeume para o 1911. nº 37 (16 de outubro de 1910)

Descrición de Pontedeume en 1751 por Florencio Vaamonde, páxina 2 do nº 37 (16 de outubro de 1910)

Dando conta da aprobación da ampliación do peirao polo Ministerio de Fomento, comunicada polo deputado
por Pontedeume, José Lombardero, nº 73 do 24 xuño 1911

CÁTEDRA. Revista eumesa de estudios

O Rei Alfonso XIII e a Raíña Victoria Eugenia paran en Pontedeume, camiño de Ferrol, onde asisten á bota-
dura do Acorazado “España”. Nº 106, 11 de febreiro de 1912

No centenario de Ecos del Eum

Falecemento en París do deputado en Cortes polo distrito de Pontedeume, José Lombardero Franco, nº 143
do 27 de outubro de 1912

CÁTEDRA. Revista eumesa de estudios

24

O conservador Julio Wais Sanmartin, natural da Coruña, novo deputado en Cortes por Pontedeume,sendo
nomeado polo artigo 29. Nº 149, do 8 de decembro de 1912

No centenario de Ecos del Eum

Inauguración oficial do ferrocarril Betanzos-Ferrol, o catro de maio de 1913, e políticos e “Comisión popular
ferrolana” que axudaron á súa realización. Nº 170 do catroc de maio do 1913

CÁTEDRA. Revista eumesa de estudios

Crónica da Inauguración do ferrocarril, n1 º71 do 11 de maio

No centenario de Ecos del Eum

Portada do “ Extraordinario” con motivo das festas patronais de 1913, nº 188 do 7 de setembro

CÁTEDRA. Revista eumesa de estudios

Páxina 3 do Extraordinario de 1913

No centenario de Ecos del Eum

Artigo do doutor e profesor eumés Constantino Horta y Pardo, residente en Cuba, defendendo as teses do his-
toriador pontevedrés, Celso García de la Riega, sobre a orixe galega de Cristovo Colón.Nº 193 do 12 de outu-
bro de 1913

CÁTEDRA. Revista eumesa de estudios

O semanario pide o voto para o candidato a deputado provincial apoiado pola Federación das Sociedades
Agrarias. Nº 264 de 28 de febreiro de 1915

No centenario de Ecos del Eum

Crónica de A. Couceiro, sobre a peregrinación a Santiago do arciprestado de Pruzos. Nº 283 de 11 de xullo de
1915

ecos.qxp  30/05/2010  19:45  PÆgina 31



CÁTEDRA. Revista eumesa de estudios

A romaría de S. Miguel de Breamo e “notas semanais” de Miguel López Torre (Miloto). Nº 325 de 7 de maio
de 1916

No centenario de Ecos del Eum

Páxina 4 de publicidade e anuncios comerciais. Novembro de 1916

CÁTEDRA. Revista eumesa de estudios

34

Apoio á Candidatura Rexionalista de Rodrigo Sanz López, para deputado en Cortes. Nº 417 de 17 de febreiro
de 1918

No centenario de Ecos del Eum

Artigo do inspector de ensino e historiador, Antonio Couceiro Freijomil, defendendo o ensino en galego na
escola. Nº 483 do 31 de marzo de 1918

CÁTEDRA. Revista eumesa de estudios

Derradeiro número do semanario, nº 449 de 29 de setembro de 1918

ecos.qxp  30/05/2010  19:46  PÆgina 36


